
प.सं. ०७६।७७
च न
  मितिः २०७७।०४।३०
दुई शब्द
सार्वजनिक सेवाले राज्य र जनताको साक्षात्कार गराउने गर्दछ । सरकारका प्रतिनिधिको रुपमा सार्वजनिक सेवा प्रदायकहरु उपस्थिति हुने गर्दछन।उसले गर्ने प्रभावकारी कार्यले नै जनताले सरकारको वारेमा धारणा बनाउने गर्दछन । जनताले आफ्ना गुनासाहरु उनीहरुका नजिकमा रहेका सार्वजनिक सेवा प्रवाह गर्ने निकायहरुबाटै नै उठान गर्ने हुंदा सार्वजनिक सेवामा प्रभावकारिता र सार्वजनिक सेवा प्रदायकको भूमिकाले सरकार र नागरिक बीचको सम्वन्धको दिशा निर्देश हुने हुंदा नेपाल सरकारले सेवा प्रभावकारिता वृद्धिका लागि सेवा प्रवाहलाई व्यवस्थित गर्न सार्वजनिक सेवालाई जनमुखी, मितव्ययी र छिटो छरितो बनाउने विषयलाई संविधानले नै मार्गदर्शन गरेको, सेवा अभियान निर्देशिका २०६९, सुशासन ऐन २०६४, नियमावली २०६५, निर्णय सरलीकरण निर्देशिका २०६५ जारी गरी सो का आधारमा कार्यालयको अनुगमन मूल्याड्ढन गर्ने व्यवस्था रहेको छ । सेवा प्रवाह निर्देशिका र सुशासन ऐन, नियमावली अनुसार अनिवार्य रुपमा कार्यालयले सवैले देख्ने गरी नागरिक बडापत्र राख्ने, महिनामा एक पटक सेवाग्राही र सेवा प्रदायक बीच सार्वजनिक सुनुवाई गर्ने, सेवाको नागरिक पृष्ठपोषण गर्ने, सेवा वितरणमा नागरिक र जनसरोकारवाला तथा गैर सरकारी क्षेत्रको विशेषज्ञताको उपयोग गर्ने, मुस्कान सहितको सेवा वितरण गर्ने, कार्यालयहरुमा सेवाग्राहीको गुनासो सम्वन्धोन गर्न गुनासो अधिकारीको व्यवस्था गर्ने, सूचनाको पहुंच नागरिक संग पुग्नको लागि सूचना अधिकारीको फोटो सहितको सम्र्पक नंम्वर र सम्र्पक कक्ष तोक्ने, नागरिकका सुझावहरुलाई सुझाव पेटिकाको माध्यमबाट संवोधन लगायतका कामहरु पनि उल्लेख्य प्रयासका रुपमा लिन सकिन्छ । तर यी प्रयासहरुले  सार्थकता पाउन सकेको छ वा छैन भनी निश्चित सूचंक मापनको आधारमा अनुगमन मूल्याड्ढन गर्ने कार्य प्रक्रिया अघि बढाउन जिल्ला प्रशासन कार्यालय कञ्चनपुरले सेवा प्रवाहलाई नतिजामुखी तुल्याउन सानो  जर्मको प्रयास गरेको छ । जनगुनासो रहने कार्यालय लगायत सवै प्रकारका कार्यालयहरुको सेवा प्रवाहलाई प्रभावकारि बनाउन अनुगमनको माध्यमबाट सूचंक प्रतिवेदनमा भएका सूचनाको सहयोग लिई कार्यालयमा गई अनुगमन, अध्ययन, अवलोकन र अनुभवको आधारमा तयार गरी यो अनुगमन प्रतिवेदन तयार गरिएको छ । त्यस सन्दर्भमा प्रदेश स्तरीय र संघीय सबै सेवाप्रदायक कार्यालय र अनुगमनमा संलग्न कर्मचारीहरु प्रति धन्यवाद व्यक्त गर्दछु । यस किसिमको निरन्तर अनुगमन गर्नुपर्छ भनि सामाजिक संन्जालको माध्यमबाट आवश्यकता औल्याई निरन्तर घचघच्याउनु हुने तमाम आदरणीय सेवाग्राहीहरु प्रति हार्दिक कृतज्ञता व्यक्त गर्दछौ । 
अन्तमा :  
    हाम्रो यो प्रयासहरुमा सदैव यहाहरुको साथ र सहयोग रहि रहने छ भन्ने आशाका साथ यो अनुगमन सामग्रीलाई स्थान दिएर सेवाप्रदायक र सेवाग्राही वीचको पुलको भूमिका निभाउने पुस्तक प्रकाशक संस्था तथा यस कार्यमा संलग्न कर्मचारीहरुलाई हार्दिक धन्यवाद । 

नूरहरि खतिवडा
प्रमुख जिल्ला अधिकारी
जिल्ला प्रशासन कार्यालय, कञ्चनपुर


खण्ड - १
परिचय

१.१	पृष्ठभूमि
	जिल्लास्थित सेवा प्रवाह गर्ने क्रममा सरल, सहज, छरितो र प्रभावकारी सेवा प्रवाहका साथै पारदर्शिता र सुशासनको प्राप्तिमा हरेक सरकारी कार्यालयको उत्तिकै महत्वपूर्ण भूमिका रहने भएकोले कार्यालय व्यवस्थापन राम्रो हुनु अत्यावश्यक हुन्छ । साथै,  सुशासन नियमावली, २०६५ को दफा ४० (२) बमोजिम अदालत र रक्षा सम्बन्धी निकाय बाहेक अन्य जिल्लास्थित कार्यालय तथा विकास आयोजनाको वर्षमा एकपटक सम्बन्धित जिल्लाको प्रमुख जिल्ला अधिकारीले निरीक्षण गर्नुपर्ने व्यवस्था बमोजिम बेलाबेलामा कार्यालयहरूको अनुगमन तथा निरीक्षण हुँदा त्यसले सेवा प्रदायक निकायलाई झक्झक्याउने काम समेत गर्ने भएकोले मिति २०७७ साउन ७ गतेदेखि ३२ गतेसम्म कञ्चनपुरस्थित विभिन्न सरकारी कार्यालयहरु तथा सार्वजनिक संस्थानको नियमित अनुगमन पश्चात प्राप्त अवस्थालाई यस प्रतिवेदनमा उल्लेख गरिएको छ ।
१.२	निरीक्षण तथा अनुगमन अवधि
	मिति २०७७।०४।०७ गतेदेखि मिति २०७७।०४।३२ गतेसम्म (२५ दिन) नियमित रुपमा कञ्चनपुरमा रहेका सरकारी कार्यालय तथा संस्थानहरुको निरीक्षण तथा अनुगमन गरिएको थियो ।
१.३	अनुगमन टोली
	श्री गोकर्णप्रसाद उपाध्याय, सहायक प्रमुख जिल्ला अधिकारी,
	श्री खगेन्द्र भारती, प्रशासकीय अधिकृत,
	श्री कृष्णानन्द जोशी, प्रशासकीय अधिकृत,
	श्री ओमकार साउद, नायब सुब्बा,
	श्री निरविक्रम सिंह, खरिदार,
	श्री देबराज ओझा, खरिदार ।




खण्ड - २
अनुगमन विधि

२.१	अनुगमनको सीमा
	कार्यालय अनुगमन कार्य आर्थिक वर्ष २०७७।७८ को पहिलो महिना (साउन) मा गरिएकोले समग्र वर्षको उत्कृष्ट प्रतिनिधित्व गर्न सक्दैन । साथै अनुगमनको क्रममा जिल्लास्थित प्रदेशका सम्पूर्ण कार्यालयहरुलाई समेटिएको भएतापनि संघीय केही कार्यालयहरु र स्थानीयतहहरू कुनैलाई पनि अनुगमनमा समेटिएको छैन । कार्यालय समयको हिसाबले अनुगमन कार्य बिहान १०.३० देखि दिनको १.३० बजेसम्म गरिएकोले पुरै कार्यालय समयको समेत प्रतिनिधित्व गर्दैन ।
२.२	अनुगमन विधि
	कार्यालय निरीक्षण तथा अनुगमनको क्रममा कार्यालय भवन र कार्यकक्षको अवलोकन, चेकलिष्ट, कार्यालय प्रमुख तथा अन्य कर्मचारीसँग सोधपुछ र अन्तर्वार्ता एवम् आवश्यकता अनुसार उपलब्ध प्रतिवेदनको समेत अध्ययन गरिएको थियो । प्रयोग गरिएको कार्यालय निरीक्षण तथा अनुगमन फाराम अनुसूची-१ मा संलग्न छ ।


खण्ड - ३
तथ्याङ्क प्रस्तुति

३.१	अनुगमन गरिएका कार्यालयहरूको सूची
	कञ्चनपुर जिल्लाको सदरमुकाम महेन्द्रनगर (भीमदत्त न.पा.) मा रहेका अधिकांश कार्यालय र जोडिएको बेदकोट न.पा.मा रहेका केही कार्यालयहरु समेत गरी अधिकांश सरकारी र केही संस्थानका कार्यालयहरु समेत अनुगमन गर्ने क्रममा तालिका नं. १ मा उल्लिखित कार्यालयहरुको निरीक्षण तथा अनुगमन गरिएको थियो ।
तालिका नं. १
अनुगमन गरिएका कार्यालयहरू
	क्र.सं.
	कार्यालयको नाम
	अनुगमन मिति
	ठेगाना
	तह

	१.
	भूमिसुधार तथा मालपोत कार्यालय
	२०७७।०४।०७
	महेन्द्रनगर
	संघ

	२.
	जिल्ला समन्वय समिति
	२०७७।०४।०७
	महेन्द्रनगर
	संघ

	३.
	नापी कार्यालय
	२०७७।०४।०७
	महेन्द्रनगर
	संघ

	४.
	आन्तरिक राजस्व कार्यालय
	२०७७।०४।०८
	महेन्द्रनगर
	संघ

	५.
	प्रधानमन्त्री कृषि आधुनिकीकरण परियोजना
	२०७७।०४।०९
	महेन्द्रनगर
	संघ

	६.
	सडक डिभिजन
	२०७७।०४।१२
	महेन्द्रनगर
	संघ

	७.
	महाकाली पुल योजना
	२०७७।०४।२२
	महेन्द्रनगर
	संघ

	८.
	जिल्ला हुलाक कार्यालय
	२०७७।०४।११
	महेन्द्रनगर
	संघ

	९.
	कोष तथा लेखा नियन्त्रक कार्यालय
	२०७७।०४।२२
	महेन्द्रनगर
	संघ

	१०.
	संघीय खानेपानी तथा ढल व्यवस्थापन आयोजना
	२०७७।०४।२२
	महेन्द्रनगर
	संघ

	११.
	महाकाली सिचाइँ आयोजना (तेस्रो चरण)
	२०७७।०४।१२
	महेन्द्रनगर
	संघ

	१२.
	अध्यागमन कार्यालय
	२०७७।०४।१३
	गड्डाचौकी
	संघ

	१३.
	खाद्य आयात निर्यात गुणस्तर प्रमाणिकरण कार्यालय
	२०७७।०४।१३
	गड्डाचौकी
	संघ

	१४.
	कञ्चनपुर भन्सार कार्यालय
	२०७७।०४।१३
	गड्डाचौकी
	संघ

	१५.
	कृषि विकास फार्म
	२०७७।०४।१५
	सुन्दरपुर
	संघ

	१६.
	शिक्षा विकास तथा समन्वय इकाइ
	२०७७।०४।१५
	महेन्द्रनगर
	संघ

	१७.
	जनताको तटबन्ध कार्यालय (फिल्ड नं. ७)
	२०७७।०४।१८
	महेन्द्रनगर
	संघ

	१८.
	महाकाली सिँचाइ व्यवस्थापन कार्यालय
	२०७७।०४।१८
	महेन्द्रनगर
	संघ

	१९.
	पशु क्वारेन्टाइन कार्यालय, गड्डाचौकी
	२०७७।०४।१८
	गड्डाचौकी
	संघ

	२०.
	शुक्लाफाँटा राष्ट्रिय निकुञ्ज कार्यालय
	२०७७।०४।२१
	मझगाउँ
	संघ

	२१.
	तथ्याङ्क कार्यालय
	२०७७।०४।२१
	महेन्द्रनगर
	संघ

	२२.
	कृषि ज्ञान केन्द्र
	२०७७।०४।०९
	महेन्द्रनगर
	प्रदेश

	२३.
	महाकाली अस्पताल
	२०७७।०४।०९
	महेन्द्रनगर
	प्रदेश

	२४.
	घरेलु तथा साना उद्योग कार्यालय
	२०७७।०४।०८
	महेन्द्रनगर
	प्रदेश

	२५.
	डिभिजन वन कार्यालय
	२०७७।०४।०८
	महेन्द्रनगर
	प्रदेश

	२६.
	पूर्वाधार विकास कार्यालय
	२०७७।०४।०७
	महेन्द्रनगर
	प्रदेश

	२७.
	यातायात व्यवस्था कार्यालय
	२०७७।०४।०८
	महेन्द्रनगर
	प्रदेश

	२८.
	कृषि व्यवसाय प्रवद्र्धन सहयोग तथा तालिम केन्द्र
	२०७७।०४।१५
	सुन्दरपुर
	प्रदेश

	२९.
	स्वास्थ्य कार्यालय
	२०७७।०४।२०
	महेन्द्रनगर
	प्रदेश

	३०.
	व्यावसायिक तथा सीप विकास तालिम केन्द्र
	२०७७।०४।२०
	महेन्द्रनगर
	प्रदेश

	३१.
	महाकाली आयुर्वेद औषधालय
	२०७७।०४।२०
	महेन्द्रनगर
	प्रदेश

	३२.
	भेटेरिनरी अस्पताल तथा पशु सेवा विज्ञ केन्द्र
	२०७७।०४।११
	महेन्द्रनगर
	प्रदेश

	तालिका नं. १ बाट २३ ओटा संघीय कार्यालयहरु, १५ ओटा प्रदेश मातहतका कार्यालयहरु र ४ ओटा संस्थानहरुको निरीक्षण तथा अनुगमन गरेको देखिन्छ । कार्यालय निरीक्षण तथा अनुगमन कार्य मिति २०७७ साउन ७ गते देखि  ३२ गतेसम्म नियमित रुपमा गरिएको थियो ।
३.२	कार्यालयमा जनशक्तिको अवस्था
	अनुगमन गरिएका कार्यालयमा रहेको कुल दरबन्दी, पदपूर्ति, अनुपस्थित र काजमा रहेका कर्मचारी तथा करारमा कार्यरत जनशक्तिको समग्र अवस्था तलको तालिकामा देखाइएको छ ।
तालिका नं. २

	माथिको तालिकाबाट अनुगमन गरिएका ४१ ओटा कार्यालयमा कुल १,०४६ जनाको दरबन्दी रहेकोमा ७८९ जना (७५.४०%) पदपूर्ति रहेको देखिन्छ । सबैभन्दा बढी नेपाल विद्युत प्राधिकरणमा १३२ जना (कुल पदपूर्तिको करिब १७ प्रतिशत) को दरबन्दी र सबैभन्दा कम खाद्य व्यवस्था तथा व्यापार कम्पनी लिमिटेड शाखा कार्यालयमा २ जनाको मात्र दरबन्दी रहेको देखिन्छ । साथै कुल पदपूर्ति ७८९ जनामध्ये पनि ६५ जना (८.७४%) कर्मचारी अनुपस्थित वा बिदामा रहेका र २५ जना कर्मचारी (३.११%) काजमा रहेको पाइयो । ४१ ओटै कार्यालयमा करारमा कार्यरत जनशक्तिको कुल संख्या २९४ जना रहेको देखियो जुन कुल दरबन्दीको २८.१० प्रतिशत हुन आउँछ । सबैभन्दा धेरै कर्मचारी करारमा रहेको निकाय महाकाली अस्पताल भएको कुरा माथिको तालिकाबाट प्रष्ट हुन्छ जहाँ ९१ जना अर्थात कुल करारका कर्मचारीको ३१.६० प्रतिशत हुन आउँछ ।


३.३	सवारी साधनको विवरण
	कार्यालयको काम र कर्मचारी आवागमन सहजताको लागि निम्नबमोजिमका सवारी साधनको व्यवस्था भएको पाइयो ।
तालिका नं. ३
सवारी साधनको विवरण
	क्र.सं.
	विवरण
	संख्या
	प्रतिशत

	१.
	मोटरसाइकल
	२१०
	७०.९०%

	२.
	जीप
	६९
	२३.३१%

	३.
	स्कुटर
	८
	२.७०%

	४.
	अन्य
	९
	३.०४%

	
	कुल जम्मा
	२९६
	१००.०


	अनुगमन गरिएका कार्यालयहरुमा कुल २९६ ओटा (प्रति कार्यालय औसतमा ७ भन्दा बढी) सवारी साधन रहेको तालिका नं. ३ बाट प्रष्ट देखिन्छ । जसमा सबैभन्दा धेरै मोटरसाईकल २१० ओटा (७०.९०%) देखिन्छन् भने दोस्रोमा जीप ६९ ओटा (२३.३१%) रहेका देखिन्छन् । स्कुटरको संख्या ८ ओटा (२.७०%) रहेकोमा ट्रक, ट्रयाक्टरलगायत अन्य खालका सवारी साधनहरु ९ ओटा (३.०४%) रहेको पाइयो । 
३.४	कति कार्यालयमा के छैन ?
	प्रत्येक सरकारी कार्यालयमा नागरिक बडापत्र, सूचनापाटी, सामाजिक सञ्जालमा उपस्थिति जस्ता न्यूनतम मापदण्ड पुरा भएको खण्डमा सेवा प्रवाहलाई सरल, अनुमानयोग्य र पारदर्शी बनाउन मद्दत पुग्छ । अनुगमन गरिएका कार्यालयहरुमा कार्यालय सञ्चालनका आधारभूत मापदण्डको अवस्था कस्तो थियो ? तलको तालिकाबाट प्रष्ट पारिएको छ ।
तालिका नं. ४
कति कार्यालयमा के छैन ?
	क्र.सं.
	विवरण
	संख्या
	कैफियत

	१.
	वेबसाइट नभएका कार्यालय
	२८
	२ ओटा कार्यालयको वेबसाइट निर्माणको क्रममा रहेको र बाँकीमा आवश्यकता नभएकोले खासै चाँसो देखाएको पाइएन

	२.
	सामाजिक सञ्जालमा उपस्थिति नभएका
	३३
	अधिकांशले फेसबुकमा र एउटा कार्यालयले ट्वीटरमार्फत सक्रियता जनाएको

	३.
	सूचना अद्यावधिक गरी प्रकाशन नगर्ने
	८
	

	४.
	सहायता वा सोधपुछ कक्ष नै नभएको
	१२
	

	५.
	नागरिक बडापत्र नभएका कार्यालय
	४
	७ ओटा कार्यालयमा नागरिक बडापत्र अद्यावधिक नभएको,

	६.
	महिलामैत्री शौचालय नभएका
	१८
	

	७.
	भौतिक संरचनाहरु अपांगमैत्री नभएका
	१५
	

	८.
	कोठा नं. उल्लेख नभएका कार्यालय
	१०
	

	९.
	जोडिएका टेलिफोन लाइन
	७८
	पाँचओटा कार्यालयमा एउटा पनि टेलिफोन लाइन नभएको

	१०.
	भाडामा रहेका कार्यालय
	४
	महाकाली पुल आयोजना, तथ्यांक कार्यालय, खाद्य आयात निर्यात गुणस्तर प्रमाणिकरण कार्यालय र अद्यागमन कार्यालय ।
अनुगमनको दायरामा नपरेको निर्वाचन कार्यालय समेत भाडामा रहेको बुझियो,

	११.
	सूचना अधिकारीको फोटो सहितको विवरण नटाँस्ने
	१२
	

	१२.
	उजुरी पेटिका नै नभएका
	७
	उजुरी पेटिका भएका ३५ कार्यालयमध्ये गतवर्ष एकमात्र कार्यालय (डिभिजन वन) मा जम्मा २ ओटा लिखित उजुरी परेका । बाँकीमा मौखिक उजुरी र गुनासो पर्याप्त मात्रामा आएपनि लिखित रुपमा कुनै उजुरी नपरेको ।







३.५	अनुगमनका क्रममा प्राप्त केही प्रतिनिधि कार्यालयहरुको अवस्था
क)	भूमिसुधार तथा मालपोत कार्यालय, कञ्चनपुर
राम्रा एवम् अनुकरणीय कामहरु
-	सबै सेवा प्रवाह एकद्वारबाटै र झ्यालबाटै भइरहेको,
-	सबै काम कम्प्युटरबाटै हुने गरेको (१५ वटाजति कम्प्युटरको प्रयोग भएको),
-	दैनिक १०० जनाभन्दा बढी सेवाग्राही आउने गरेकोमा औसतमा ८० जनाजति सेवाग्राहीले सेवा पाउने गरेको (२०७७ असार महिनामा कुल २,११६ जनाले सेवा पाएको कम्प्युटर अभिलेखबाट देखिएको),
-	प्रत्येक झ्यालमा झ्याल नम्बर सहितको कर्मचारीको विवरण सहितको सूचना टाँसिएकोले पारदर्शितालाई बढावा मिलेको महसुस भयो,
-	नगद कारोबार समेत बैंकबाट गर्न निजी बैंकको काउन्टर स्थापनाको क्रममा रहेको,
-	१ जनाबाहेक सबै कर्मचारीले पोशाक लगाएको, अधिकांशले परिचयपत्र भिरेको र मास्कसबैले लगाएको पाइयो । 
समस्या र सुझावहरु
-	विशेष कारणले कार्यालय प्रमुख ढिलो गरी आउनुभएको,
-	१ जना कम्प्युटर अपरेटर अनुपस्थित रहेको,
-	१ जना कार्यालय सहयोगीको साउन महिनाको हाजिरी व्यवस्थापन नगरिएको,
-	लेखाका कर्मचारीले पोशाक नलगाएको र परिचयपत्र समेत नभिरेको (सोध्दा बिहानै आएर राजस्व सम्बन्धी काम गर्नु परेकोले पोशाक लगाउन नपाइएको भन्ने जवाफ आएको),
-	कार्यालयभन्दा स्थापना हुन लागेको बैंकको नाम लेखिएको बोर्ड ठूलो र अस्वाभाविक देखिँदा तुरुन्त फेर्न भनिएको,
-	अन्य सरसफाईको अवस्था राम्रो भएपनि सेवाग्राहीलाई शौचालय प्रयोग गर्न असहज भएको र शौचालय केही दुर्गन्धित भएको पाइयो,
-	कार्यालय भवन ठूलो र पर्याप्त भएपनि कार्यालयभित्र जीर्ण एवम् पुराना सामानहरु रहिरहँदा कार्यालय भद्दा देखिएकोले सोको व्यवस्थापन गर्न सुझाव दिइयो,
-	नागरिक बडापत्र कार्यालयभित्र रहेका कारण सेवाग्राहीले जुनसुकै बेला हेर्न नसकिने महसुस भयो साथै भित्रको बडापत्र पनि दराजले छेकेकोले सोलाई मिलाउन भनियो,
-	प्रत्यक्ष सेवा प्रवाह हुने कार्यालय भएतापनि मालपोत कार्यालयको सामाजिक सञ्जालमा उपस्थिति रहेको नपाइएकोले तुरुन्त सामाजिक सञ्जाल बनाई सेवाग्राहीलाई आवश्यक पर्ने सूचना तथा जानकारी सोमार्फत लिन, दिन सुझाव दिइयो,
-	कार्यालयको हाताभित्र पार्किङ्स्थल नभएका कारण सडकमा जथाभावी पार्किङ् भएको पाइएकोले सोको व्यवस्थापनको लागि समेत सुझाव दिँदा त्यसबारे पहल भइरहेको जानकारी प्राप्त भयो ।

ख)	यातायात व्यवस्था कार्यालय, कञ्चनपुर
राम्रा एवम् अनुकरणीय कामहरु
-	सेवा प्रवाह झ्यालबाटै भईरहेको,
-	कोभिड-१९ को जोखिम न्यूनीकरण गर्न जनस्वास्थ्य र सुरक्षाका मापदण्ड पालना गरिएको,
-	कार्यालयको नाममा एउटा कार र ३ ओटा मोटरसाइकल रहेका र सबै चालु अवस्थामा रहेको,
-	शौचालय सरसफाईको अवस्था मध्यम रहेको,
-	बेरुजु नभएको बुझियो,
-	बैंक काउन्टर स्थापना भई 'क्यासलेस' कारोबारलाई बढावा दिईएको ।
समस्या र सुझावहरु
-	नगर विकास समितिको स्वामित्वमा भवन रहेको, कार्यालयले क्षेत्रफल एकिन गर्न नसकेको पाइयो,
-	दैनिक औसतमा २५० जना सेवाग्राही आउने भनिए पनि लाइन व्यवस्थापन गर्न टोकन प्रणाली लागु गरेको पाइएन,
-	कार्यालयमा एउटा मात्र टेलिफोन रहेको देखियो,
-	केही कर्मचारीले परिचयपत्र नलगाएको पाइयो,
-	सूचना अधिकारीको फोटो सहितको विवरण टाँस गरिएको पाइएन,
-	ठूलो संख्यामा भीडभाड हुने कार्यालय भएतापनि उजुरी पेटिका कार्यालयमा राखिएको पाइएन,
-	कार्यालयको आधिकारिक सूचना दिनको लागि आधिकारिक वेबसाइट नभएको पाइयो,
-	कार्यालयले आफ्नै पहलमा कुनै सिर्जनशील कार्य वा सेवा गरेको पाइएन,
-	भीड व्यवस्थापन गर्न काउन्टरमा कर्मचारी थप्न र टोकन प्रणाली लागु गर्न सुझाव दिइयो ।
लापरबाही
-	हाजिरी रजिष्ट्रर हेर्दा १ जना क.अ. (छैटौं), २ जना सहायक पाँचौं, १ जना खरिदार र १ जना कार्यालय सहयोगी कार्यालयमा अनुपस्थित देखिएकोले अनुपस्थित भएका,
-	१ जना कार्यालय सहयोगीले भोलिपल्ट (९ गते) को समेत हाजिरी अघिल्लै दिन गरेको पाइएको ।

ग)	महाकाली अस्पताल
अस्पतालको अवस्था
-	५ बिगाह १५ कट्ठा क्षेत्रफलमा फैलिएको पाइयो,
-	सूचना अधिकारी र गुनासो सुन्ने अधिकारीको व्यवस्था रहेको छ,
-	सोधपुछ गर्ने व्यवस्था र सरसफाइको अवस्था ठिकै रहेको छ,
-	कोठा नं. सहितको जानकारी छ,
-	अस्पतालमा ६ ओटा टेलिफोन तथा फ्याक्स रहेको पाइयो,
-	दैनिक औसतमा २०० जना सेवाग्राही आउने गरेको बुझियो,
-	पोशाक, परिचयपत्र, मास्कको प्रयोग सबैले गरेको पाइयो,
-	एउटा कार, २ ओटा एम्बुलेन्स (एउटा बिग्रिएको),३ ओटा मोटरसाइकल, एउटा शववाहन (अनटेस्टमा रहेको) ।
राम्रा एवम् अनुकरणीय कामहरु
-	यस वर्ष आइ.सि.यु. सञ्चालनमा आएको पाइयो,
-	कोरोना विरुद्धको अभियानमा निरन्तर काम गरेको पाइयो,
-	यस वर्ष अस्पतालकै पहलमा विशेषज्ञ डाक्टरहरुको दरबन्दी थप भएको पाइयो,
-	१०८ जनाको दरबन्दी रहेकोमा ७८ जना पूर्ति रहेको जसमा ५ जना अनुपस्थित रहेको । साथै थप ९१ जना करारमा रहेको पाइयो,
-	गत आ.व.मा चालुतर्फ प्रदेशको रु. १६,५२,०२,०८०।२७ र समिति तर्फको रु. २,९७,६७,४४४।२५ तथा पुँजीगततर्फ रु. ४,०३,१८,१३३। खर्च भएको पाइयो । मेडिकल सुपरिटेन्डेन्टका अनुसार यो गत विगत वर्षहरु भन्दा यस वर्ष भौतिक र वित्तीय प्रगति उत्साहजनक रहेको छ ।



समस्या र सुझावहरु
-	उजुरी पेटिका हप्तामा दुईपटक खोलिने भएतापनि गत आ.व.मा लिखित उजुरी नपरेको तर मौखिक गुनासो र उजुरी आउने गरेको बुझियो,
-	अस्पतालको आफ्नो वेबसाइट नभएको पाइयो,
-	हालसम्म रु. १ करोड २ लाख बेरुजु रहेको छ,
-	आइसोलेसन वार्डमा सुरक्षा गार्डको व्यवस्था नभएको पाइयो,
-	हाजिरी रजिष्ट्रर र ड्युटी लिस्ट अव्यवस्थित भएको पाइयो,
-	उल्लिखित कुराहरुलाई मध्यनजर गरी हाजिरी व्यवस्थापन गर्न र अन्य कुराहरु सुधार्न सुझाव दिइएको ।

घ)	सडक डिभिजन, महेन्द्रनगर
-	३४ जना कर्मचारीको दरबन्दी रहेकोमा १२ जनाको हाजिरी रहेको, अधिकांश कर्मचारी फिल्डमा रहेका, केही बिदामा रहेका र केही अनुपस्थित समेत रहेको पाइयो,
-	कार्यालय हाता २०,३९५.८ वर्ग मि. क्षेत्रफलमा आफ्नै जग्गामा रहेको,
-	२ जना कर्मचारी करारमा रहेका,
-	दैनिक औसत सेवाग्राहीको संख्या ५ जना रहेको,
-	कार्यालयमा लिखित गुनासो आउने नगरेको सिधै डिभिजन प्रमुखसमक्ष मौखिक गुनासो गर्ने गरेको बुझियो ।
राम्रा एवम् अनुकरणीय कामहरू
-	सुझाव पेटिका, नागरिक बडापत्र र सूचना अधिकारीको फोटो सहितको विवरण राखिएको,
-	कर्मचारीलाई स्पष्ट कार्यविवरण दिएको पाइयो,
-	सामाजिक सञ्जालमा कार्यालयको उपस्थिति रहेको,
-	कार्यालय सरसफाईको अवस्था राम्रो रहेको,
-	कार्यालयको नाममा ४ वटा टेलिफोन रहेका र सबै फाँटमा इन्टरनेट सुविधा रहेको देखियो,
-	आयोजना साइटमा नै नागरिक सुनुवाई, सार्वजनिक सुनुवाई, सार्वजनिक लेखा परीक्षण गर्ने गरेको ।
कार्यालयको सिर्जनशील कार्य
-	कोभिड १९ को सूचना टाँस गरी जनहितमा सूचना जारी गरिएको,
-	सिसिटिभीको माध्यमबाट कर्मचारीको निगरानी गर्ने व्यवस्था मिलाइएको पाइयो,
-	सडक अतिक्रमण हटाउने कार्य गरेको र कैलालीको चिसापानी क्षेत्रमा आफ्नै पहलमा वृक्षारोपण गरेको ।
समस्या र सुझावहरू
-	सहायता कक्ष नभएको,
-	नागरिक बडापत्र सबैले देख्ने ठाउँमा नरहेको,
-	१ जना कार्यालय सहयोगीको असार १४ देखि ३१ गतेसम्म हाजिरी नभएकोले सोको कारण माग गरिएको छ,
-	१ जना लेखाको कर्मचारी अनुपस्थित रहेका तर हाजिरी रजिष्ट्ररमा केही नजनाएकोले बिदा जनाउन लगाइयो,
-	४० करोड भन्दा बढी बेरुजु रहेको र करिब १६ करोड फछ्र्यौट गरिसकेको,
-	आंशिक कर्मचारीले पोशाक नलगाएको र केहीले मास्कको प्रयोग समेत नगरेको पाइएकोले सचेत गराइएको ।


कार्यालयको प्रशासनसँग अपेक्षा
-	जिल्ला प्रशासन र अन्य सम्बन्धित कार्यालयबाट कार्यालयको मात्र नभई विकास निर्माणको समेत नियमित अनुगमन गरि दिन आग्रह गरिएको,
-	अन्तर सरकारी, गैरसरकारी क्षेत्र तथा सरोकारवाला निकायबीच समन्वय, सहकार्य र छलफललाई बढाउन प्रशासनले सहजकर्ता र अभिभावकको भूमिका खेलिदिन आग्रह गर्नुभयो ।

ङ)	कञ्चनपुर भन्सार कार्यालय
-	कार्यालय प्रमुखको कार्यकक्षमा कञ्चनपुर जिल्लाको नक्सा राखिएको पाइयो । हालसम्म अनुगमन गरिएका १६ कार्यालयमध्ये नक्सा राख्ने यो पहिलो कार्यालय हो,
-	१५ दिन ब्याकअप रहन सक्ने गरी २३ ओटा सिसिटिभी क्यामेराबाट कार्यालय हाताको निगरानी गर्ने व्यवस्था मिलाइएको पाइयो,
-	कार्यालयमा छुट्टै सूचनापाटी राखिएको पाइयो,
-	कार्यालय परिसरमा करिब १२ ओटा शौचालय रहेको र कतिपय महिलामैत्री समेत रहेको पाइयो,
-	फोहोर फाल्न पर्याप्त डस्टबिनको व्यवस्था रहेको पाइयो,
-	उजुरी पेटिका निरीक्षणकै क्रममा खोल्न लगाइएकोमा लिखित उजुरी परेको पाईएन,
-	कार्यालयले नियन्त्रणमा लिएका सवारी साधनको लिलामी हुन नसकेको र थुप्रै मोटरसाईकल लामो समयदेखि चौरमै राख्नु परेकोले सोलाई सुरक्षित राख्नका लागि बेग्लै गोदाम भवन बनिसकेको बुझियो,
-	विगतमा दैनिक सैयौंको संख्यामा सेवाग्राही आउने गरेकोमा हाल कोभिड-१९ को जोखिमका कारण दैनिक २० जनामात्र सेवाग्राही आउने गरेको पाइयो ।
कार्यालयको सिर्जनशील कार्य
-	कञ्चनपुरको पर्यटन प्रवद्र्धन गर्न सुदूरपश्चिम प्रदेशका १५ भन्दा बढी पर्यटकीयस्थलका फोटोहरु फ्रेमिङ गरेर कार्यालयमा आकर्षक ढंगले राखेको पाइयो,
-	यसअघि प्रमुख जिल्ला अधिकारीबाट कार्यालय निरीक्षणको क्रममा दिनुभएको सुझावअनुरुप सेवाग्राहीलाई बाहिर निस्किने अलग्गै गेट निर्माण भइरहेको,
-	सेवाग्राहीको प्रयोजनको लागि खुट्टाले थिच्ने स्यानिटाइजर मेसिन प्रयोग भएको पाइयो ।
समस्या र सुझावहरू
-	कार्यालयमा दरबन्दीभन्दा हाजिरी भएका कर्मचारी बढी देखिएकोमा कारण खोज्दा फाजिलमा परेको टा.ना.सु.को दरबन्दी मिलान भइ नसकेकोले यस्तो समस्या आएको भन्ने जानकारीमा आयो,
-	हालसम्म ५३ जना कार्यालय प्रमुखहरु भएकोमा वर्तमान कार्यालय प्रमुखको विवरण अपडेट गर्न बाँकी देखिएकोले तत्काल अपडेट गर्न निर्देशन गरियो,
-	इ-हाजिरीको व्यवस्था भएको तर लकडाउनपछि कोरोना भाइरसको जोखिमका कारण सञ्चालनमा नरहेको पाइयो,
-	नागरिक बडापत्र तोकिएको ढाँचामा नरहेकोले तत्काल सुधार्न निर्देशन गरिएको छ,
-	१ जना लेखाका कर्मचारी, १ जना नायब सुब्बा, १ जना तथ्यांक सेवाका भन्सार संकेत निरीक्षक, २ जना टाइपिष्ट नायब सुब्बा भैपरी बिदामा रहेको र १ जना नायब सुब्बा र १ जना कार्यालय सहयोगी घर बिदामा रहेको पाइयो,
-	लामो समयदेखि भन्सारले नियन्त्रणमा लिएका सवारी साधनहरु लिलाम गर्न नसकिएको पाइएकोले लिलिामीको प्रक्रिया अगाडि बढाउन सुझाव दिइएको छ ।

च)	माटो तथा मल परीक्षण प्रयोगशाला, सुन्दरपुर
-	प्रयोगशाला आफ्नै भवनमा ५ कट्ठा क्षेत्रफलमा रहेको,
-	कार्यालय पर्खालले घेरबार गरिएको २ तले भवनमा रहेको,
-	सामाजिक सञ्जालमा उपस्थिति रहेको,
-	दैनिक सेवाग्राही औसतमा ५ जना आउने गरेको बुझियो,
-	कार्यालयको नाममा हाल कुनैपनि बेरुजु नरहेको भन्ने बुझिन आयो,
-	कार्यालयको नाममा २ ओटा जीप र ५ ओटा मोटरसाइकल (३ ओटा चालु हालतमा) रहेका ।
समस्याहरू
-	कर्मचारी पोशाक र परिचयपत्र आंशिक कर्मचारीले मात्र लगाएका,
-	नागरिक बडापत्र अद्यावधिक गरेको पाइएन,
-	कार्यालयमा सहायता तथा सोधपुछ कक्ष नभएको,
-	कार्यालयमा फ्याक्स र टेलिफोनको सुविधा नभएको पाइयो, मुख्य बस्तीबाट टाढा रहेकोले ल्याण्डलाइन टेलिफोनको व्यवस्था गर्न नसकेको भन्ने बुझियो,
-	११ जनाको दरबन्दीमा हाल ८ जना पदपूर्ति भएको र त्यसमध्ये पनि ५ जनामात्र हाजिर रहेका, 
-	१ जना ना.प्रा.स. १३ गते अनुपस्थित रहेको देखिएको, १ जना हलुका सवारी चालक ११ देखि १३ गतेसम्म अनुपस्थित रहेको पाइयो,
-	१ जना कार्यालय सहयोगीले भोलि र पर्सिपल्ट (साउन १५ र १६ गते) को समेत हाजिरी लगाएको समेत पाइयो ।
सुझावहरू 
-	९ ओटा जिल्ला उक्त प्रयोगशालाको कार्यक्षेत्र भएकोले सूचना र जानकारीको लागि अनिवार्य रुपमा वेबसाइट निर्माण गर्नुपर्ने सुझाव दिइएको छ,
-	कार्यालयले गर्ने कामको बारेमा प्रचार प्रसार गर्न सुझाव दिइएको छ ।
कारबाही
-	गलत गर्ने, अनुशासनमा नबस्ने र हाजिरीमा जथाभावी गर्ने कर्मचारीलाई कारबाहीको प्रक्रिया अगाडि बढाइएको छ ।

छ)	शिक्षा विकास तथा समन्वय इकाइ, कञ्चनपुर
-	इकाइ ५ कट्ठा क्षेत्रफल भएको जमिनमा आफ्नै भवन रहेको,
-	कर्मचारीको दरबन्दी ८ जना रहेकोमा ११ जना पदपूर्ति रहेका (३ जना बढी),
-	इकाइको भवनको भुँइ तल्लामा भीमदत्त नगरपालिकाको ४ नं. वडा कार्यालय समेत रहेको पाइयो,
-	कार्यालयमा २ ओटा टेलिफोन रहेका तर इन्टरनेट सबैतिर रहेको,
-	कार्यालयको कर्मचारी बैठक १ वर्षमा ३ पटक बसेको,
-	२ ओटा जीप रहेका (एउटा लिलामी गर्नुपर्ने तर अवधि नपुगेकोले लिलामी नगरिएको पाइयो), र ४ ओटा मोटरसाइकल रहेकोमा २ ओटामात्र चालु हालतमा रहेका ।
समस्याहरू
-	११ जना कर्मचारीमध्ये ३ जनाले मात्र आजको हाजिरी गरेका,
-	२ जना कर्मचारीले पोशाक नलगाएको र ३ जनाले परिचयपत्रसमेत नभिरेको,
-	सरकारी कार्यालय भएर पनि गुनासो अर्थात उजुरी पेटिका नै नभएको पाइयो,
-	सेवाग्राहीको लागि सोधपुछ कक्ष वा सहायता कक्षको पनि व्यवस्था नभएको पाइयो,
-	नागरिक बडापत्र भएपनि २०६७ सालपछि अपडेट गरेको पाइएन,
-	सरसफाइको अवस्था सामान्य भएपनि पुराना फाईल, पुराना फर्निचरहरुले कार्यालयलाई भद्दा बनाएको देखियो,
-	कार्यालय प्रमुखको नामावली २०७६।०४।२२ गतेपछि अपडेट नभएको देखियो (हालका प्रमुखको नाम नै छैन),
-	विद्यालय प्रशासनको पुरानो अभिलेखहरु छरपस्ट र भद्रगोल अवस्थामा पाइयो,
-	इ-हाजिरीको व्यवस्था रहेको तर सोको अभिलेख राख्ने व्यवस्था भइनसकेको भन्ने बुझियो ।
कार्यालयको सराहनीय कार्य
-	बेरुजु (खासगरी विद्यालय भवन निर्माणको) करिब २५ करोड रहेकोमा गतवर्ष करिब साढे १४ करोड फछ्र्यौट गरिनु ।
सुझावहरू 
-	कर्मचारीको हाजिरी पुस्तिका व्यवस्थापन गर्नुपर्ने,
-	कार्यालयभित्र अभिलेख, फर्निचर व्यवस्थापन गरी तत्काल चुस्त बनाउनुपर्ने,
-	कार्यालय प्रमुखको नामावली तत्काल अपडेट गरी सबैले देख्ने ठाउँमा राख्नुपर्ने,
-	नागरिक बडापत्र २०६७ सालदेखि अपडेट भएको नदेखिएकोले तत्काल अद्यावधिक गरी सम्बन्धित तहलाई जानकारी पठाउनुपर्ने ।

ज)	महाकाली सिँचाइ व्यवस्थापन कार्यालय, कञ्चनपुर
-	कार्यालय ८ बिगाह क्षेत्रफल भएको जमिनमा आफ्नै भवनमा रहेको,
-	कर्मचारीको दरबन्दी १३ जना रहेकोमा १ महिला र १२ पुरूष सहित सबै पदपूर्ति रहेको,
-	१ महिला र १ जना पुरुष गरी २ जना करारमा रहेका,
-	१ जना इन्जिनियर साउन १ गतेदेखि अनुपस्थित रहेका,
-	कार्यालय प्रयोजनको लागि १२ ओटा कोठाहरु प्रयोगमा आएको,
-	इ-हाजिरीको व्यवस्था नरहेको,
-	गत आ.व.मा कर्मचारीहरुको नियमित स्टाफ बैठक ६ पटक बसेको,
-	केही कर्मचारीले पोशाक नलगाएको र केहीले परिचयपत्र भिरेको पाइएन,
-	उजुरी पेटिकामा साँचो नलगाइएको, भित्र खोलेर हेर्दा गुट्खाको खोस्टाहरु भेटिएका,
-	सामाजिक सञ्जालमा कार्यालयले उपस्थिति नजनाएको,
-	कार्यालयले अद्यावधिक सूचना प्रकाशन गरेको देखिएन,
-	दैनिक औसतमा २० जना सेवाग्राही आउने गरेका,
-	५ ओटा टेलिफोनसहित सबै कार्यकक्षमा इन्टरनेट सुविधा भएको,
-	रु. २१,५३,९९१ बेरुजु रहेको,
-	३ ओटा जीप, ९ ओटा मोटरसाइकल र २ ओटा ट्रक (दुवै बिग्रिएका) रहेका ।

झ)	शुक्लाफाँटा राष्ट्रिय निकुञ्ज कार्यालय
-	कार्यालयमा नागरिक बडापत्रको व्यवस्था नभएकोले ७ दिनभित्र व्यवस्था गर्न निर्देशन दिईएको छ,
-	निकुञ्जको प्रशासन सञ्चालनको लागि विभिन्न १२ ओटा भवनहरु रहेका छन्,
-	निकुञ्जमा विभिन्न तहका गरी १२७ जनाको दरबन्दी रहेकोमा ९३ जना पदपूर्ति रहेको पाइयो,
-	करारमा १७ जना कर्मचारी रहेको देखियो,
-	१ जना कर्मचारीको साउन १६-२१ गतेसम्म, १ जनाको साउन ९-२० गतेसम्म, १ जनाको साउन १६-२० गतेसम्म र १ जनाको असार २३-३१ गतेसम्मको हाजिरी नदेखिएकोले स्पष्टीकरण माग गरिएको छ,
-	कर्मचारीहरुको नियमित बस्नुपर्ने बैठक गत वर्ष ८ पटक बसेको बुझियो,
-	उजुरी तथा गुनासो गर्न उजुरी वा सुझाव पेटिकाको व्यवस्था नभएको भेटियो,
-	कार्यालयको आफ्नै वेबसाइट भएतापनि सामाजिक सञ्जालमा भने उपस्थिति नभएको पाइयो,
-	कुल ४ ओटा टेलिफोन लाइन रहेको देखियो भने इन्टरनेट सुविधा सबैतिर पाइयो,
-	कार्यालयका १ जना कर्मचारीले आफ्नो जागिरे अवधिको २१ वर्षमा पहिलो पटक जिल्ला प्रशासन कार्यालयले निरीक्षण गरेकोमा धन्यवाद दिनुभयो,
-	कार्यालयको आफ्नै खैरो रंगको पोशाक समेत रहेकोमा कर्मचारीले खैरो वा सेतो मध्ये कुनै एउटा पोशाक लगाउने गरेको प्रमुख संरक्षण अधिकृतबाट स्पष्ट भयो,
-	कार्यालयको नाममा एउटा ट्रयाक्टर, ३ ओटा जीप र १४ ओटा मोटरसाइकल रहेकोमा २ ओटा मोटरसाइकल भवानी बक्स गण, मझगाउँमा हस्तान्तरण गरिएको र बाँकी सबै चालु अवस्थामा रहेको बुझियो ।

ञ)	संघीय खानेपानी तथा ढल व्यवस्थापन आयोजना
-	१५०४५.२४ वर्ग मि. क्षेत्रफलमा ५ कोठे एक तल्ले भवनमा आयोजनाको कार्यालय रहेको,
-	आयोजना प्रमुखको रुपमा हालसम्म २ जना सि.डि.ई. आएका,
-	साविक महाकाली अञ्चलका चारओटै जिल्ला (दार्चुला, बैतडी, डडेलधुरा र कञ्चनपुर) आयोजनाको कार्यक्षेत्र रहेको,
-	आयोजनाले घरायसी फोहोर पानी र दिशा पिसाबजन्य फोहोरको मात्र व्यवस्थापन गर्ने गरेको, वर्षालगायत सडकको ढल निकासको काम यस आयोजनाको नभएको,
-	१५ जना कर्मचारीको दरबन्दी रहेकोमा ७ जनामात्र पदपूर्ति भएको, त्यसमा पनि २ जना फाजिलका कर्मचारी रहेका,
-	सूचना अधिकारीको फोटोसहितको विवरण नभएको,
-	उजुरी पेटिका भएतापनि लकडाउनपछि नखोलिएको जानकारी पाइयो,
-	दैनिक औसत सेवाग्राहीको संख्या ४-५ जना रहेको,
-	सबै कर्मचारीले मास्क प्रयोग गरेका,
-	कार्यालयमा ३ ओटा टेलिफोन लाइन रहेका र सबै कक्षमा इन्टरनेट सुविधा भएको,
-	आयोजनामा एउटा जीप र २ ओटा मोटरसाइकल चालु अवस्थामा रहेका, एउटा मोटरसाइकल मर्मत गर्नुपर्ने अवस्थामा रहेको र २ ओटा जीप तथा ३ ओटा मोटरसाइकल जिर्ण अवस्थामा रहेका,
-	नियमित स्टाफ मिटिङ बस्ने गरिएको भनिएतापनि सोको माइन्युट गर्ने नगरिएकोले सो गर्न सुझाव दिइयो,
-	नियमित रुपमा सूचना अद्यावधिक गरी स्वतः प्रकाशन गर्न सुझाव दिइयो ।

ट)	कारागार कार्यालय
-	२६३७३.११ वर्ग मि. क्षेत्रफलमा ५ बिगाहा जग्गा रहेको,
-	कार्यालय भवन पुरानो तथा कार्यकक्ष साघुरो भएको, 
-  भौतिक सरचना अपागमैत्री नभएको,
-	१२ जना कर्मचारीको दरबन्दी रहेकोमा १० जनामात्र पदपूर्ति रहेका,
-  सामाजिक सन्जालमा कार्यालय उपसिथत नरहेको,
-	सबै कर्मचारीले मास्क प्रयोग गरेका,
-	कार्यालयमा २ ओटा टेलिफोन लाइन रहेका र सबै कक्षमा इन्टरनेट सुविधा भएको,
-	कार्यालयमा एउटा जीप १ चालु अवस्थामा रहेका र मोटरसाइकल मर्मत गर्नुपर्ने अवस्थामा रहेको, 
कार्यालयको सिर्जनशील कार्य
-  कार्यालयले आफ्नै पहलमा गरेको कार्य बन्दीहरुको लागी सौचालय निर्माण, विधुत जडान र मन्दिर निर्माण, 
सुझावहरू 
-	नियमित रुपमा सूचना अद्यावधिक गरी स्वतः प्रकाशन गर्न सुझाव दिइयो ।
-	नियमित स्टाफ मिटिङ बस्ने गरिएको भनिएतापनि सोको माइन्युट गर्ने नगरिएकोले सो गर्न सुझाव दिइयो,



खण्ड - ४
निष्कर्ष तथा सुझाव

४.१	निष्कर्ष
	जिल्लामा रहेका सरकारी कार्यालयहरुको अवस्था, सेवा प्रवाहमा देखाएको अग्रसरता, सरकारी सम्पत्तिको सुरक्षा र संरक्षणको स्थिति, कर्मचारीको नियमितता र अनुशासन जस्ता पक्षहरु यस अनुगमन तथा निरीक्षणको क्रममा हेरिएको सन्दर्भमा समग्रमा निष्कर्ष यसप्रकार रहेको छः
१.	सबै कर्मचारीलाई बस्न प्रायः बेग्लै कोठा वा पर्याप्त ठाउँ रहेको, हरेक कार्यालयमा औसतमा २ ओटा टेलिफोन लाइन रहेका, इन्टरनेट सुविधा सबै कार्यालयमा उपलब्ध भएको, कर्मचारीलाई मास्क र स्यानिटाइजरको व्यवस्था भएको देखिनुले कर्मचारीहरु सेवा सुविधा सम्पन्न रहेको देखिन्छ ।
२.	अधिकांश कार्यालयको आफ्नै र पर्याप्त जग्गा रहेकोले सेवाग्राहीले खुला ठाउँमा सेवा लिन र प्रतीक्षा गर्न पाएको देखियो ।
३.	सेवा प्रवाहमा नवप्रवर्तनको खोजी र प्रयोग एकदमै न्यून मात्रामा गरेको पाईयो ।
४.	कार्यालय परिसर सफा र स्वच्छ राख्नुपर्छ र कार्य वातावरणलाई पनि हामी आफैले राम्रो बनाउने हो भन्ने कुरा फिल्डमा लागू भएको कमै देखियो ।
५.	कार्यालयका गतिविधिको बारेमा सूचनाहरु स्वतः प्रकाशन गर्ने, सामाजिक सञ्जालमार्फत सचेतना फैलाउने, वेबसाइटमा प्रकाशित गर्ने कार्यमा कार्यालयको अग्रसरता कमै देखियो ।
६.	४ ओटा कार्यालयमा नागरिक बडापत्र नै नहुनु, ७ ओटा कार्यालयमा उजुरी पेटिका नै नहुनु, १२ ओटा कार्यालयमा सोधपुछ कक्ष नै नहुनुले सेवा प्रवाहमा कार्यालयहरु केन्द्रित नभई सेवाग्राहीप्रति बेवास्ता गरेको देखिन्छ ।
७.	तीनओटा कार्यालयमा केही कर्मचारीले भोलिपल्ट वा पर्सीपल्टको समेत हाजिरी अघिल्लै दिन गरेको पाइयो ।
८.	सेवाग्राहीबाट आर्थिक वर्ष २०७६।७७ मा लिखित उजुरी डिभिजन वन कार्यालयमा मात्र परेको (२ ओटा) र अन्य कार्यालयमा लिखित उजुरी एउटा पनि नपर्नुले एकातर्फ उजुरी पेटिकाको औचित्यता पनि नरहेको र अर्कोतर्फ सिधै कार्यालय प्रमुखसँग उजुरी गर्ने परम्पराको विकास भएको पनि देखिन्छ ।

४.२	सुझाव
	कञ्चनपुर जिल्लामा ५० भन्दा बढी संघीय कार्यालय एकाइहरु, १५ ओटा प्रदेश मातहतका कार्यालयहरु र ९ ओटा स्थानीय तहका कार्यालयहरू रहेकोमा सुरक्षा निकायका युनिटहरू छोडेर लगभग प्रायः अर्थात संघ र प्रदेश मातहतका ४१ ओटा कार्यालयहरुको निरीक्षण तथा अनुगमन गर्दा प्राप्त तथ्यांकको आधारमा निम्न सुझाव प्रस्तुत गर्न सकिन्छः
१.	कार्यालयको सबै पक्षको अनुगमन नियमित रुपमा हुनुपर्ने माग प्रायजसो कार्यालय, सेवाग्राही र सञ्चार क्षेत्रबाट आएकोले आगामी दिनमा अनुगमन बढाउनु पर्नेछ ।
२.	प्रत्यक्ष सेवा प्रवाह गर्ने कार्यालयलाई सेवाग्राहीमैत्री वातावरण बनाउन, टोकन प्रणाली लागु गर्न, नागरिक बडापत्रलाई तत्काल अद्यावधिक गर्न, कम्प्युटर तथा सूचना प्रविधिको प्रयोग बढाउन आगामी कार्यालय प्रमुखको मिटिङमा सुझाव दिनुपर्ने देखियो ।
३.	कार्यालयभित्रका रहेका पुराना सामानहरू, थोत्रा सवारी साधनहरू लिलामी गरेर तत्काल हटाउनुपर्ने वा मर्मत गरेर प्रयोग गर्नुपर्ने ।
४.	१२ ओटा कार्यालयमा सूचना अधिकारीको फोटो सहितको विवरण राख्नुपर्ने ।
५.	अधिकांश कार्यालयमा कर्मचारीको हाजिरी रजिष्ट्रर व्यवस्थापन नगरिएकोले र निजामती कर्मचारीको पोशाक सबैले नलगाएकोले सुधार गर्नुपर्ने ।
६.	अधिकांश कार्यालयसँग पर्याप्त खाली जग्गा रहेकोले सोको उत्तम सदुपयोग गरी कार्यालय परिसर र कार्यवातावरणलाई आकर्षक बनाउनु पर्ने ।
७.	कार्यालयको कामको बारेमा जनचेतना फैलाउनु पर्ने । जस्तैः कृषिसम्बन्धी संघ र प्रदेशका गरी आधा दर्जनभन्दा बढी कार्यालयहरु रहेकोमा कुन कार्यालयले के गर्छ भन्ने आम मानिसलाई जानकारी नभएको सन्दर्भमा सोको प्रचार प्रसार गर्ने काम गर्नुपर्ने देखिन्छ ।
८.	सबै कार्यालयसँग आफ्नै सवारी साधनहरू र सेवाग्राहीका सवारी साधन समेत राख्नको लागि पार्किङ्स्थल व्यवस्थित गर्नुपर्ने ।
९.	अधिकांश कार्यालयमा कर्मचारीको नियमित बैठक बस्ने गरेको भनिएतापनि सोको माइन्युट नगर्ने गरेकोले सो गर्ने व्यवस्था मिलाई अर्को बैठकमा अघिल्लो बैठकका निर्णयहरुको पालना भए नभएको मूल्यांकन गर्न अनुरोध गर्नुपर्ने ।







अनुसूची - १
कार्यालय निरीक्षण फाराम- २०७७

कार्यालयको नामः ............................................................................................ कञ्चनपुर ।
क) भवन÷जग्गाको विवरण (क्षेत्रफल, स्वामित्व)

कार्यालयको समग्र अवस्था







१.	वार्षिक कार्यक्रम कार्यान्वयन 
	क) गत वर्ष बजेट खर्चको अवस्थाः
		  चालुतर्फः .................................	पुँजीगततर्फः .................................	
२.	मानव स्रोत सम्वन्धीः
	इ-हाजिरीको व्यवस्थाः छ ÷ छैन
	क) कर्मचारी दरबन्दी संख्याः ........ जना	हालको पदपूर्ति संख्याः ........ जना (म.   पु.  )
	ख) हाजिर रहेको कर्मचारी   ........ जना (म.   पु.  )	ग) अनुपस्थित कर्मचारीः ........जना (म.   पु.  )	
	घ) काजमा रहेकाः ........ जना (म.   पु.  )	ङ) करारका कर्मचारीः ........जना (म.   पु.   )	
	च) नियमित स्टाफ बैठक बस्ने गरेकोः छ ÷ छैन	छ) गत वर्ष कतिपटक बस्यो ? ......... पटक
३.	अधिकार प्रत्यायोजनको अवस्था
	क) अधिकार प्रत्यायोजन गरिएकोः   छ ÷ छैन	ख) कर्मचारीलाई स्पष्ट कार्यविवरणः   छ ÷ छैन
४.	कर्मचारी पोशाक र आचारसंहिताको पालना
	क) पोशाक नलगाउने कर्मचारी संख्याM ......... जना 	ख) परिचयपत्र नभिर्ने कर्मचारी सख्याः    ......... जना            
	ग) आफ्नो कार्यकक्षमा नरहेका कर्मचारीः ......... जना
५.	सूचना÷गुनासो सुन्ने अधिकारीको व्यवस्था
	क) सूचना अधिकारीको फोटो सहितको विवरणः छ÷छैन	ख) भए नामः
	ग) गुनासो सुन्ने अधिकारी तोकिएको भए नाम, थरः
६.	उजुरी तथा गुनासोको सुनुवाईको अवस्था
	क) उजुरी पेटिकाः छ ÷ छैन	ख) उजुरी पेटिका खोल्ने अवधिः 
	ग) गत आ.व.मा प्राप्त उजुरी संख्याः	घ) प्राप्त उजुरीको सम्वोधन गर्ने प्रक्रिया
७.	वेबसाइट निर्माण र अद्यावधिक भए नभएको
	क) वेवसाईटः छ ÷ छैन	ख) छ भने कहिलेसम्म अपडेट छ ? ..................
	ग) ईमेलः छ ÷ छैन	घ) भए ठेगानाः .............................................
८.	सामाजिक सञ्जालमा उपस्थिति
	क) सामाजिक सञ्जालको प्रयोगः छ ÷ छैन	भए नामः
	ख) हेलो सरकारबाट प्राप्त गुनासोको सुनुवाईः
९.	अद्यावधिक सूचना प्रकाशनः छ ÷ छैन	सूचना प्रकाशन गरेको पछिल्लो मितिः......................
१०.	सोधपुछ÷सहायता कक्षको व्यवस्थाः छ ÷ छैन	सूचनापाटीः       छ ÷ छैन
११.	नागरिक बडापत्रको अवस्था 
	क) नागरिक बडापत्रः छ ÷ छैन	ख) छ भने अद्यावधिकः छ ÷ छैन
	ग) नागरिक बडापत्र सबैले देख्ने ठाउँमाः छ ÷ छैन
१२.	कार्यालयले आफ्नै पहलमा गरेका प्रमुख सिर्जनशील कार्यहरू
	क)
	ख)
	ग)	
१३.	अन्तर कार्यालय सम्बन्ध र समन्वय
	क) नियमित पत्राचार	ख) कार्यालय प्रमुखको मिटिङमा उपस्थिति ...... पटक
१४.	कार्यालय हाताको अवस्था
	क) घेरबार कस्तो छ ?	ख) सरसफाईको अवस्थाः
	ग) शौचालय सरसफाईः 	घ) महिलामैत्री शौचालयः  छ ÷ छैन
	ङ) भौतिक संरचना अपाङ्गमैत्रीः छ ÷ छैन	च) पार्किङ्स्थलः  छ ÷ छैन
१५.	कार्यालयको कोठा नं. सहित जानकारीः    छ ÷ छैन	जम्मा कोठा संख्याः ........ ओटा
१६.	प्रतिवेदनको अवस्थाः मासिक÷चौमासिक÷वार्षिक 	प्रतिवेदन समयमा पठाएकोः छ ÷ छैन
१७.	सेवा प्रवाहको अवस्था
	क) सेवाग्राहीको दैनिक औषत संख्याः	ख) टोकन प्रणाली प्रयोगः भएको ÷ नभएको
१८. कोरोना जोखिम न्यूनीकरण प्रयास
	क) सामाजिक दूरी कायम गरी कर्मचारीले सेवाः	दिएको ÷ नदिएको
	ख) सेवाग्राहीको लागि सावुनपानीले हात धुने व्यवस्थाः	छ ÷ छैन
	ग) सेवाग्राहीहरुको विवरण राख्ने काम गरिएकोः	छ ÷ छैन
	घ) स्यानिटाइजरको प्रयोगः छ ÷ छैन	ङ) मास्क प्रयोग नगर्ने कर्मचारी संख्याः ......... जना
१९.	सूचना प्रविधिको प्रयोगको अवस्थाः
	क) पुरानो विवरण कम्प्युटर प्रविष्ट गराएकोः   	छ ÷ छैन
	ख) लेखा प्रणाली सफ्टवयरको प्रयोगः   	भएको ÷ नभएको 
	ग) फ्याक्स, टेलिफोनको संख्याः	घ) ईन्टरनेट आवद्धताको स्थितिः
२०.	आर्थिक अवस्था
	क) बेरुजुको अवस्था	ख) बेरूजु लगत अध्यावधिकः भएको ÷ नभएको
	ग) हालसम्मको बेरूजु फर्छयौट रु ................................. (.............. प्रतिशत)
	घ) जिन्सी निरीक्षण प्रतिवेदनः भएको ÷ नभएको
२१.	आयोजनाको हकमा
	क) आयोजनाको हकमा नागरिक सुनुवाईः भएको ÷ नभएको
	ख) सार्वजनिक सुनुवाइ भएकोः छ ÷ छैन
	ग) सार्वजनिक लेखा परिक्षण गरेकोः छ ÷ छैन
२२.	सवारी साधनको उपलव्धता
	क्र.सं.
	सवारी साधनको किसिम
	संख्या
	नम्बर
	अवस्था

	









	
	

	
	


२३.	अनुगमन टोलीको समग्र मूल्याङ्कन एवम् सुझाव
	क)
	ख)
	ग)
	घ)
	ङ)
२४.	कार्यालय प्रमुखको राय, प्रतिक्रिया
	क)
	ख)
	ग)
	घ)
	ङ)

निरीक्षण गरिएको कार्यालय प्रमुखको 	निरीक्षण टोली प्रमुखको
नाम, थरः 	नाम, थर 
पदः			पदः
सम्पर्क मोबाइल नं.	सम्पर्क मोबाइल नं.

दस्तखत		दस्तखत
कार्यालयको छापः                                    मितिः २०७७।......।...... गते

